Kunsklasse in Frankryk

Die pragtige Chateau La Creuzette waar gaste sal tuisgaan.

DIE bekende Suid-Afrikaanse kunstenaar
Louis Jansen van Vuuren, wat deesdae per-
manent in Boussac in Frankryk se Limousin-
streek woon, bied nou vir die eerste keer 'n
spesiale ervaring aan kunsliefhebbers om by
hom in die Chateau La Creuzette te kom kuier
en in sy ateljee saam met hom te werk.

Boussac is in die Franse hartland geleé en die
Franse noem dit La France profonde. Dis 'n lan-
delike gebied met golwende heuwels, woude, kab-
belende riviere, plate geel sonneblomme en rooi
papawers wat in die lente tussen die koring staan.

Die dorp het sowat 1 600 inwoners en daar is 'n
tipiese plattelandse gees, veral op die gereelde
Donderdag-straatmark waar boere en handelaars
hul ware op die plein uitstal. Vrolike musiek sorg
vir 'n opgewekte stemming terwyl almal uit die
streek hul gereelde inkope kom doen.

Benewens tuisgemaakte produkte soos kase, al-
lerlei gebak en konfyt en heuning uit die streek,
word 'n verskeidenheid vars vis en garnale ver-
koop.

Daar is ook gaar kosse soos gerookte varksken-
kel wat net daar gaargemaak word. Mens kan ook
seep, blomplante, klere, matrasse, naaimasjiene
en lewende hoenders koop!

Varswater-hengel is gewild in die streek en die
aanteel van vis in plaaslike damme word goed be-
heer. Elke ses tot agt jaar word 'n plaasdam heel-
temal leeg gemaak sodat die skadelike vissoorte
uitgevang en vernietig kan word. Die gekose vis-
soorte word dan in naburige damme bewaar en
sodra die dam weer volgereén het, word die visse
teruggeplaas.

Van Vuuren en 'n vriendin, Berdine van der
Mescht, het nou met die idee van 'n kunsvakansie
in die chateau en inspirerende omgewing voren-
dag gekom. Die kunsvakansie sal nie net werk in
die ateljee insluit nie, maar 'n hele Franse erva-
ring bied met besoeke aan die antieke markte in
die omgewing, die tapisserie-vervaardigers van
Aubusson en die historiese Boussac Chateau.
Tussen kunsklasse deur sal daar genoeg tyd wees
vir rus en kKuier.

La Creuzette, die chateau van Van Vuuren en
sy vennoot, Hardy Olivier, is 'n fees vir die siel en
die oog. Gaste sal in die chateau se luukse kamers
tuisgaan, elk met 'n eie unieke styl en atmosfeer.

Slegs tien reisigers sal dié unieke toer kan mee-
maak. Van der Mescht sal die groep op die lug-
hawe in Parys ontvang. Die rit van Parys na
Boussac duur sowat drie uur, waarna almal nege
dae in die chateau ..ai tuis ¥aan. Hulle sal aan die
einde van die kursus 'n dag en nag in Parys deur-
bring, waar van die mooiste kuns besigtig sal
word en Van Vuuren kort lesings in van die ver-
naamste galerye sal gee.

Die kunskursus is nie net gemik op ervare
kunstenaars nie, maar is ideaal vir diegene wat 'n
behoefte het daaraan om iets skeppends te doen
en nog nooit die geleentheid of die tyd gehad het
nie.

Die groep vertrek op 5 Augustus en keer op 16
Augustus terug. Dit kos R27 000 per persoon wat
df}'El. Dit sluit nie die prys van die vliegkaartjie in
nie, maar wel alle ander reiskoste, verblyf, etes
en toegang tot besienswaardighede. 'n Enkelka-
mer kos R6 300 ekstra.

Bel Van der Mescht, wat in Kaapstad woon, by
B 021 762 2114 of w082 555 4125. Stuur fakse na
021 797 2097 of 'n e-pos na vdmescht@iafrica.com.



